
IZVJESTAJ
SA ZIMSKOG ZASJEDANJA PARLAMENTARNE SKUPSTINE OSCE-a
Be¢, 19.1i20.2.2009.

U Becu je, 19.120.2.2009., odrzano 8. zimsko zasjedanje Parlamentarne skupstine OSCE-a na
kojem je ucestvovala i Delegacija Parlamentarne skupstine BiH u Parlamentarnoj skupstini
OSCE-a: Branko Zrno, predsjedavajuéi Delegacije, Semsudin Mehmedovi¢, prvi zamjenik
predsjedavajuceg Delegacije, Drago Ljubici¢, drugi zamjenik predsjedavajuc¢eg Delegacije, 1 Jelena
Rajakovié, sekretar Delegacije.

Zasjedanje je odrZzano prema usvojenom dnevnom redu bez izmjena i dopuna, te uz ucesée 250
parlamentaraca iz 56 drzava ¢lanica PSOSCE-a.

Ovo zasjedanje proteklo je u znaku rasprave o prijedlogu predsjednika Rusije Dmitrija Medvedeva i
predsjednika Francuske Nikole Sarkozija u vezi sa izmjenama sigurnosne strukture u Evropi.

Skup je poc€eo zasjedanjem Stalnog komiteta. Nakon izvjestaja predsjedavajuceg, finansijskog
direktora i generalnog sekretara PSOSCE-a o aktivnostima PSOSCE-a u protekloj godini,
razmatran je uspjeh posmatrackih misija ¢lanova PSOSCE-a u 2008. godini (¢lanovi Delegacije
PSBiH u PSOSCE-a tokom 2008. godine ucestvovali su u nadgledanju izbora u Srbiji i
Makedoniji).

Zakljuceno je da je PSOSCE-a veoma ponosna na ulogu koju ima u nadgledanju izbora u
posljednjih nekoliko godina, te da je dao veliki doprinos razvoju demokratije u ovoj oblasti.

Na ovom sastanku razmatrani su i izvjeStaji o pripremama za Godisnje zasjedanje PSOSCE-a (Viljnus,
Litvanija, 29.6 - 3.7.2009.) 1 za jesenje sastanke PSOSCE-a (Atina, Gr¢ka, 9. - 12.10.20009.).

Uslijedilo je zajednicko zasjedanje tri komiteta. Prisutnima su se obratili predsjednik
Nacionalnog vije¢a Parlamenta Austrije Barbara Pramer, predsjedavaju¢i Parlamentarne skupstine
NATO-a John Tanner, predsjedavajué¢i Parlamentarne skupstine OSCE-a Zoao Soare§ i
predsjedavaju¢a OSCE-a, ministar vanjskih poslova Gr¢ke Dora Bakojanis.

U uvodnom obracanju predsjedavajuéi PSOSCE-a Zoao Soare§ naglasio je spremnost OSCE-a da se suoti s
novim izazovima.

On je istaknuo da je OSCE posebna vrsta organizacije i da je njena najveéa snaga upravo u njenoj
sposobnosti prilagodavanja realnosti, izrazivsi strah da je dio te fleksibilnosti u OSCE-u izgubljen te da zato
parlamentarci u Parlamentarnoj skupstini te organizacije moraju odrzati OSCE kao djelotvoran forum za
dijalog.

On je izrazio Zaljenje sto OSCE-u i dalje nedostaje transparentnost, smatraju¢i da sastanci OSCE-a treba da
budu otvoreni te da pravilo konsenzusa treba da bude uskladeno.

Predsjedavajuci Soares naglasio je da ¢e Parlamentarna skupstina OSCE-a nastaviti da ucestvuje u
medunarodnim posmatrackim misijama u svijetu, $to ¢e biti njena glavna aktivnost u narednom
periodu.

Predsjedavaju¢a OSCE-a Dora Bakojanis iznijela je spremnost Atine da organizira sastanke na svim
nivoima s ciljem daljnjeg dijaloga o sigurnosnoj strukturi u Evropi.

Istaknula je da je preden dug put od hladnog rata do danas. Medutim, posao nije zavrSen s obzirom
da pojedine drzave ¢lanice OSCE-a jo$ uvijek nisu prevladale probleme podjela u Evropi.

Gospoda Bakojanis osvrnula se i na Misiju OSCE-a u Gruziji i pitanje produzenja mandata vojnim
posmatracima.

Nakon zajednicke sesije odrzan je sastanak Komiteta za politicka pitanja i sigurnost. Prezentirana je
Deklaracija iz Astane (usvojena na Godisnjem zasjedanju PSOSCE-a u Astani, u julu 2008. godine), koja
se sastoji od rezolucija koje su usvojila tri komiteta.

Takoder su dodijeljene teme koje ¢e biti razmatrane na narednom godisnjem zasjedanju (Viljnus, juli 2009.
godine).

Clanovi ovog komiteta raspravljali su o izmjeni Sporazuma o konvencionalnom naoruzanju (Rusija je
obustavila primjenu Sporazuma u decembru 2007. godine, zahtijevajuci prilagodavanje dokumenta
situaciji nastaloj nakon prosirenja NATO-a. SAD su dugo odbijale svaku izmjenu Sporazuma).

Na sastanku Komiteta za ekonomske poslove, nauku, tehnologiju i Zivotnu sredinu razmatrane su
preporuke iz Deklaracije iz Astane koje se odnose na pitanja klimatskih promjena te su ponovo pozvane
zemlje koje joS nisu potpisale Sporazum iz Kjota da to ucine.

Problem klimatskih promjena ovdje je definiran kao sigurnosno pitanje, a drzave ¢lanice pozvane su da se
suprotstave daljnjim promjenama racionalnijim koristenjem energetskih izvora, uz vece ulaganje napora
prilikom upravljanja vodama 1 otpadnim materijama.

Rasprava je vodena i o problemu slobodne trgovine, s akcentom na trgovinu izmedu Sjeverne Amerike 1
Evrope, te u podru¢ju Mediterana, uz preporuku da se pojaCaju nastojanja na poboljSavanju stanja u
procesu medunarodnog oslobadanja od dugova.

Na sastanku Komiteta za demokratiju, ljudska prava i humanitarna pitanja razmatrane su:
Rezolucija o borbi protiv seksualnog iskoriStavanja djece, Rezolucija o borbi protiv zlostavljanja Zena,
Rezolucija o borbi protiv antisemitizma, posebno u medijima i visokoskolskim ustanovama, uz brojne
preporuke za vecu transparentnost rada OSCE-a na ovim pitanjima i dozvoljavanje pristupa zatvorenim
politickim 1 historijskim arhivama.

Tokom zasjedanja pokrenuto je 1 nekoliko nacionalnih inicijativa.

Delegacija Srbije zatrazila je povratak institucije ombudsmena na Kosovu. Sef Delegacije Srbije Suzana
Grubjesi¢ rekla je da se od Sefa Misije OSCE-a na Kosovu Vernera Almhofera oc¢ekuje da podnese
konkretan izvjestaj o radu Misije OSCE-a na Kosovu i1 o tome $ta se Cini na zastiti ljudskih prava
nealbanskog stanovnistva.

Na ovom sastanku podrzani su zakljucci iz Astane, a prema kojima bi Parlamentarna skupstina OSCE-a
trebalo da preuzme vodecu ulogu u medunarodnim posmatrackim misijama.

Drugog dana zasjedanja PSOSCE-a odrzana je rasprava o prijedlogu predsjednika Rusije Dmitrija
Medvedeva i predsjednika Francuske Nikole Sarkozija u vezi sa izmjenama sigurnosne strukture u
Evropi.

Uvodna izlaganja imali su Aleksandar V. Grusko, zamjenik ministra vanjskih poslova Rusije, i Veronik
Bujon-Bare, zamjenica predsjedavajueg Generalnog direktorata za politicka 1 sigurnosna pitanja
Ministarstva za vanjske i evropske poslove Francuske.

Aleksandar Grusko istaknuo je da raste nezadovoljstvo u vezi sa sigurnosnom situacijom u
euroatlantskom regionu, naglasivsi kako je kriza na Kavkazu jo$ jednom potvrdila koliko je neefikasna
postojeca sigurnosna arhitektura za odrzavanje mira i stabilnosti u Evropi.

Ni medunarodni instrumenti ni bilo koja medunarodna organizacija nisu mogli da sprijeCe tragicna
dogadanja u tom regionu.
Takve strukture kao §to su EU, NATO, Zajednica nezavisnih drzava ili CSTO, zbog svoje institucionalne
prirode, pitanjima sigurnosti bave se nezavisno jedna od druge.
Njihovi programi i aktivnosti nisu koordinirani i rijetko se preplicu.
Saradnja u vezi s konkretnim problemima nije uspostavljena zbog ideoloskih razlika. On je dodao da su
mnogi ruski prijedlozi koji su imali praktiénu svrhu u pogledu saradnje izmedu NATO-a 1 CSTO-a u vezi s
pitanjem Afganistana ostali bez podrske.
Grusko je istaknuo da se o tako vaznim pitanjima, kao Sto je npr. antiraketna odbrana, a koja su u interesu
cijele Evrope, odluke donose jednostrano i postaju predmet "lokalnih" bilateralnih sporazuma. Druge
zemlje ovo s pravom smatraju strateSkom opasnos¢u. Planovi NATO-a za Sirenje na Istok predstavljaju
zastarjelu logiku ocuvanja li¢ne sigurnosti. Ne vodec¢i racuna o sigurnosti drugih, NATO postaje dio
problema, a ne dio rjesenja.
Hitna obaveza ratifikacije adaptiranog Ugovora o konvencionalnim oruzanim snagama u Evropi
(ugovor CFE, odnosi se na namjeru instaliranja odbrambenog stita u Poljskoj i Ceskoj) i dalje je samo
zalaganje na papiru.
Pitanja u vezi s teritorijalnim integritetom evropskih drzava svaki put se razli¢ito tumace.
Zbog ovakvih i slicnih problema, naglasio je Grusko, inicijativa koju je predlozio predsjednik
Rusije Medvedev, a koja se odnosi na sklapanje ugovora o Evropskoj sigurnosti, predstavlja
popunjavanje deficita raspolozivih medunarodnopravnih instrumenata, a s ciljem pronalazenja
obostrano prihvatljivog rjeSenja za poboljSanje sigurnosti.
Zamjenik ministra vanjskih poslova Rusije rekao je da ruski prijedlozi nemaju skrivena znacenja,
vec su rezultat Zelje za nastavkom vracanja izgubljenog povjerenja.
Sporazum Medvedev-Sarkozi predlaze pravno obavezujuée principe ranije utvrdenih medudrzavnih
odnosa, izradu instrumenata i mehanizama za prakti¢nu primjenu tih principa, obnovu i razvoj
rezima kontrole naoruzanja, usaglasavanje jedinstvenih kriterija i mehanizama za spre¢avanje
sukoba 1 rjeSavanje konflikta mirnim putem, i na kraju, novi kvalitet u saradnji protiv globalnih
prijetnji sigurnosti.
Gusko je istaknuo da je svjestan da postoje sumnje u pogledu namjera Rusije i da neki taj sporazum
tumace kao namjeru da se potkopa uticaj NATO-a i OSCE-a, a uticaj SAD-a i Kanade udalji iz
Evrope.
Zakljucio je da se takvi strahovi zasnivaju na proslosti te da prilagodavanje panevropske sigurnosne
arhitekture savremenim zahtjevima ne smije biti talac zastarjelih stereotipa.

Veronik Bujon-Bare navela je dva problema koja se odnose na sigurnosnu sliku u Evropi: Kriza
povjerenja tokom rata u Gruziji, gdje su EU, OSCE i UN zaustavili nasilje i postavili uslove za
rjeSavanje 1 reguliranje konflikta. Ipak, upotreba vojne sile, kao 1 jednostrano priznavanje Juzne
Osetije 1 Abhazije, Sto je u suprotnosti s medunarodnim pravom, izazvali su ozbiljnu krizu
povjerenja u Rusiju. S druge strane, rusko-ukrajinska kriza u vezi s plinom tokom zime 2009.
godine pojacala je osjecaj nesigurnosti na kontinentu.

Ona je naglasila da ¢e buduénosti evropske sigurnosti zavisiti od sposobnosti da se zajedno
odupremo globalnim prijetnjama.

Doba hladnog rata je zavrSeno, danas viSe ne postoje dva suprotstavljena bloka, tako da zajedno s
Rusijom moramo graditi sigurno podrucje.

Zbog toga Francuska smatra da je vrlo bitno vratiti povjerenje i zajedno raditi na sigurnosnim
pitanjima u Evropi.

U ljeto 2008. godine predsjednik Dmitri Medvedev iznio je prijedloge o evropskoj sigurnosti.
Predsjednik Sarkozi viSe puta iznio je stav Francuske o tim pitanjima. Govoreéi o pristupu
Francuske tom sporazumu, navela je da svaka rasprava o obnovi sigurnosti na evropskom kontinetu
mora biti uskladena s princima na kojima se evropska sigurnost zasniva: transatlantske veze,



oCuvanje postojecih institucija (NATO, OSCE, EU), sveobuhvatan pregled sigurnosti, ukljucujuéi
vojnu 1 politicku dimenziju, ljudski 1 ekoloski princip, te poStivanje Helsinskog zavrSnog akta, a
posebno postivanje teritorijalnog integriteta, rjeSavanje sukoba mirnim putem i pravo slobodnog
izbora saveza i1 sigurnosnih aranzmana.

On je naglasio da je sistem konvencionalnih snaga u Evropi kamen temeljac za sigurnosnu
arhitekturu, te da predstavlja nezamjenjiv instrument za jaCanje povjerenja i sigurnosti u Evropi.

Nakon iznoSenja razli€itih stavova o ovom pitanju, zakljuceno je da je neophodno nastaviti razgovarati o
ovoj temi s ciljem ocuvanja zajednicke sigurnosti u Evropi.

Naglaseno je i da Parlamentarna skupstina OSCE-a treba da obrati posebnu paznju na Ugovor o
konvencionalnim oruZanim snagama u Evropi i nastalu situaciju te da ispita mogucénost o€uvanja sigurnosti
u skladu s jedinstvenim ciljem — redukcijom oruzja u posthladnoratovskoj Evropi.

Izvjestaj pripremila:

sekretar Delegacije PSBiH u PSOSCE-a
Jelena Rajakovi¢

Dostaviti:

- Kolegiju Predstavnickog doma

- Kolegiju Doma naroda

- Komisiji za vanjske poslove Predstavnickog doma

- Komisiji za vanjsku i trgovinsku politiku Doma naroda
- ¢lanovima Delegacije PSBiH u PSOSCE-a

Kopija: Ministarstvo vanjskih poslova BiH

*I1zvjestaj odobrio Branko Zrno, predsjedavajuéi Delegacije PSBiH u PSOSCE-a.

